Atxiki gabeko foru-parlamentariak 11-26/PES-00044 galdera egin zuen, idatziz erantzun zekion. Bada, Eskubide Sozialetako, Ekonomia Sozialeko eta Enpleguko kontseilariak honako hau erantzun du:
Lehenik eta behin, esan behar da zioen azalpenean azaldutakoaren zati bat ez datorrela bat egitateen errealitatearekin, ulertzen baita hain gai sentikorrei buruzko baieztapenik ez dela egin behar komunikabideetan adierazten dutenagatik.
Bigarrenik, jakinarazi behar da babes-sisteman egoitza-baliabideak etxe gisa antolatuta daudela, eta ez dagoela adinen araberako sailkapen zorrotzik. 92/2020 Foru Dekretuak ez du adin irizpiderik ezartzen harrera baliabideak baimentzeko (92/2020 Foru Dekretua abenduaren 2koa, Nafarroako Foru-erkidegoko gizarte-zerbitzuen sistemako adinekoen, desgaitasunaren, buru-nahastearen, adingabeen arretaren eta gizarteratzearen arloetako egoitza-zerbitzuen, eguneko zerbitzuen eta anbulatorioen funtzionamendua eta baimenen, aurretiazko komunikazioen eta homologazioen araubidea arautzen dituena). Gizarte zerbitzuen zorroak ere ez ditu zerbitzuak adinaren arabera bereizten. Behaketa- eta harrera-zentroak bakarrik daude antolatuta arreta emateko, alde batetik, 14 urtetik beherakoei eta, bestetik, adin horretatik gorakoei, eta hori ere ez da irizpide zorrotza (ezta arauemailea ere), haurren beharren arabera baliabiderik egokiena ematea baita helburua. Helburua da etxeetan ahalik eta kidetasun handiena duten haurrak bizitzea, haietako bakoitzaren ezaugarri bereziak baloratuta eta bakoitzak denboran zehar duen bilakaera-prozesua aldatzen dela kontuan hartuta. Informazio eskaeran aipatzen den kasu zehatzean, lehenetsi egin zen, babes neurri egokiago gisa, adingabea bi anai-arreba nagusiekin batera joatea, harrera familia egokirik ez zegoelako, halaxe xedatzen baitu Haur eta Nerabeei Arreta eta Babesa Eman eta Haien Familiak, Eskubideak eta Berdintasuna Sustatzeko maiatzaren 11ko 12/2022 Legeak. Haurtzaroaren, Nerabezaroaren eta Familiaren Zuzendariordetzan balorazioaz arduratzen diren teknikariek hartu zuten erabakia.
Esan bezala, Haurtzaroaren, Nerabezaroaren eta Familiaren Zuzendariordetzako langileek haur bakoitzaren egoera ebaluatu zuten, eta haien beharren araberako baliabiderik egokiena zein zen baloratu zuten.
Azkenik, jakinarazi behar da Nafarroako Gobernuak ez duela inolako informazio- edo diziplina-espedienterik ireki, etxeko profesionalek egin zituzten jarduerak egokiak izan zirelako eta horrelako egoeren aurrean ezarritako protokoloari egokitu zitzaizkiolako.
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.

